
PWRPAS YR ADRODDIAD

Mae’r Awdurdod Trwyddedu wedi cael cais am Drwydded Bersonol
newydd, a gyflwynwyd yn unol & Rhan 6 o Ddeddf Drwyddedu 2003. O
ganlyniad i'r ymgynghori angenrheidiol mae’r Awdurdod Trwyddedu wedi
derbyn sylwadau perthnasol sy’n gwrthwynebu’r Cais. Rhaid ir Is-
bwyllgor wneud penderfyniad ynglyn &’r cais, gan gymryd i ystyriaeth yr
holl ffeithiau/dystiolaeth.

CRYNODEB GWEITHREDOL

Cais yw hwn am Drwydded Bersonol newydd. Mae’r sylwadau'n
ymwneud ag Atal Trosedd ac Anhrefn.

Atgoffir Aelodau bod angen i unrhyw benderfyniad gael ei wneud yn unol
a (i) Datganiad Polisi Trwyddedu'r Cyngor a'’r (i) Canllawiau a
gyflwynwyd gan yr Ysgrifennydd Gwladol.

Gan weithredu yng nghapasiti Awdurdod Trwyddedu, rhaid i Aelodau
geisio hybu’r Amcanion Trwyddedu, ac os yw Aelodau’n ystyried bod
materion yn gysylltiedig ac un neu fwy o’r amcanion, gallant arfer eu
disgresiwn.

Atgoffir aelodau’r Is-bwyllgor Trwyddedu nad ydynt yn gallu arfer eu
disgresiwn mewn unrhyw achos, am y rheswm syml eu bod yn dymuno
gwneud hynny, a dylai roi rheswm/rhesymau am unrhyw benderfyniad a
gymerir, neu os ydynt yn ystyried gwyro mewn unrhyw ffordd oddi wrth y
Protocol, y Polisi neu’r Canllawiau.

ARGYMHELLION / DEWISIADAU
Penderfyniad yr Is-bwyllgor

Rhaid i'r Is-bwyllgor, gan roi sylw i'r sylwadau a wnaed, gymryd y cyfryw
gamau (isod) y mae'n ystyried sy’n angenrheidiol er mwyn hybu’r
amcanion trwyddedu

gall yr Is-bwyligor:

e Ganiatau'’r Cais
e Wrthod y Cais

GWYBODAETH GEFNDIR

Ar 5 Tachwedd 2015, derbyniodd yr Awdurdod Trwyddedu gais am
Drwydded Bersonol. Cyflwynwyd y Cais gan y Ganolfan Gwybodaeth
Hyfforddiant, Penbedw ar ran Ymgeisydd Rhif 15/1517/LAPER.

Mae’r Ddeddf Drwyddedu’'n diffinio ‘trwydded bersonol’ fel trwydded a
roddir gan Awdurdod Trwyddedu i unigolyn, ac sy’n awdurdodi’r unigolyn
hwnnw neu honno i gyflenwi alcohol, neu awdurdodi cyflenwi alcohol, yn
unol a thrwydded y safle. Mae trwydded bersonol yn weithredol am nifer
anghyfyngedig o flynyddoedd, oni bai ei bod yn cael ei hildio, ei ddirymu,
ei gohirio neu ei fforffedu.

Mae gofynion ar gyfer Trwydded Bersonol wedi eu rhagnodi gan Ran 6
or Ddeddf Drwyddedu. Er mwyn caniatau’r Drwydded, rhaid i'r
ymgeisydd fodloni’r meini prawf canlynol:

e rhaid i ymgeisydd fod dros 18 oed,;

e meddu ar y cymwysterau trwyddedu perthnasol;

e nad yw trwydded bersonol wedi ei fforffedu o fewn y 5 mlynedd
blaenorol, a

e heb ei gael/chael yn euog o unrhyw drosedd berthnasol neu
drosedd tramor.

Os na fodlonir unrhyw un o’r tri maen prawf cyntaf, rhaid i'r Awdurdod
Trwyddedu wrthod y cais; os bydd y tri cyntaf yn cael eu bodloni ond nad
yw'r ymgeisydd yn gallu bodloni’r pedwerydd, rhaid ir Awdurdod
Trwyddedu hysbysu pennaeth yr heddlu os cafwyd yr ymgeisydd yn
euog o unrhyw drosedd perthnasol neu dramor.

Ar 0l cael eu hysbysu, mae gan yr heddlu 14 diwrnod i wneud

gwrthwynebiad os ydynt yn ystyried y byddai caniatau’r drwydded yn
tanseilior amcan atal trosedd y Ddeddf Drwyddedu.

Sylwadau Perthnasol

Mae’r Ymgeisydd wedi datgan manylion Trosedd Perthnasol ac mae
sylwadau a fernir sy’n berthnasol gan Bennaeth Cynllun a Gwarchod vy
Cyhoedd wedi eu derbyn gan yr heddlu o fewn y cyfnod penodedig.
Gallwch weld copi o’r sylwadau yn Atodiad A (dogfen gyfyngedig),
ynghyd & chopi o’r cais yn Atodiad B (dogfen gyfyngedig).

Hysbyswyd yr Ymgeisydd fod sylwadau wedi eu derbyn ac fe'i
gwahoddwyd i'r Gwrandawiad.

Amcanion Trwyddedu / Canllawiau / Ystyriaethau Polisi

Mae’r sylwadau perthnasol yn gysylltiedig &'r amcanion trwyddedu.

O safbwynt y Cais hwn, cyfeirir yr Is-bwyllgor at y Canllawiau a
gyhoeddwyd o dan Adran 182 o Ddeddf Drwyddedu 2003:

e Trwyddedau Personol Adran 4

e Atal Trosedd ac Anhrefn Adran 2.1i 2.5

Datganiad o Bolisi Trwyddedu
O safbwynt y Cais hwn, cyfeirir yr Is-bwyllgor at Ddatganiad Polisi
Trwyddedu'r Cyngor:

e Atal Trosedd ac Anhrefn Adran 5

Yn olaf, atgoffir Aelodau hefyd, wrth benderfynu ynglyn &’r cais yn unol
a’r Ddeddf Drwyddedu, bod yn rhaid iddynt hefyd rhoi sylw i —

e Ddeddf Trosedd ac Anhrefn 1998 sy'n gosod dyletswydd i
atal/leihau trosedd ac anhrefn yn yr ardal

¢ Rheolau cyfraith gyffredin cyfiawnder naturiol

e Darpariaethau Deddf Hawliau Dynol 1998

SYLWADAU SWYDDOGION

Mae Pennaeth Cynllun a Gwarchod y Cyhoedd wedi cyflwyno’r sylwadau
canlynol i helpu Aelodau gyda’u trafodaethau.

| ddibenion cael Trwydded Bersonol, mae angen i ymgeiswyr ddatgan yn
unig droseddau perthnasol neu droseddau tramor sydd heb ddarfod o
dan delerau Deddf Adsefydlu Troseddwyr 1974.

Mae’r Ymgeisydd wedi datgan ei fod wedi ei gael yn euog o drosedd
perthnasol sydd heb ddarfod (Atodiad A). Er gwybodaeth i Aelodau, mae
diffiniad o drosedd perthnasol yn Adran 113 o Atodlen 4 y Ddeddf
Drwyddedu, ond mae troseddau perthnasol yn cynnwys:

y rhai sy’n gysylltiedig a throsedd difrifol;

y rhai sy’n gysylltiedig ag anonestrwydd difrifol;

y rhai sy’n gysylltiedig a chyffuriau dan reolaeth;
troseddau rhyw penodol, a

throseddau a gréwyd gan y Ddeddf Drwyddedu

CRYNODEB

Dylai Aelodau ystyried yn llawn Ganllawiau a Datganiad o Bolisi
Trwyddedu’r Cyngor, gan roi sylw arbennig it meysydd hynny a
bwysleisir yn yr adroddiad hwn. Atgoffir Aelodau bod angen
tystiolaeth/rheswm da i wyro oddi wrth y Polisi.

Bydd angen i Aelodau benderfynu a fyddai’n hybu amcan atal trosedd ac
anhrefn y Ddeddf Drwyddedu wrth ganiatau’r cais hwn.

Gyda golwg ar y sylwadau a dderbyniwyd gan Heddlu Gogledd Cymru,
bydd Aelodau’n dymuno rhoi ystyriaeth ofalus i'r Cais hwn am Drwydded
Bersonol.



